
Да юбілею Яўгеніі Янішчыц 

Бібліятэкі Берасцейшчыны рыхтуюцца правесці літаратурныя вечарыны да 55-годдзя з дня 
нараджэння паэтэсы Яўгеніі Янішчыц. Пра творчасць палесскай пісьменніцы напісана і сказана шмат. 
Кожны чытач яе твораў знаходзіць штосьці сваё. Для мяне бліжэй тыя радкі, што гавораць пра 
нягучную прыроду Палесся. 

Вузельчыкі званкоў 
I росы на папасе. 
Шчэ столькі вечароў 
Харошых у запасе! 

Няхай не размяняць 
Ні сцежкі і ні долі. 
Прыслухайся: шумяць 
Жыты на вольным полі. 

Прыслухайся: 
яшчэ 

Бяды не так і многа, 
Калі ступню пячэ 
Адкрытая дарога... 

Ёсць у зборніках адзін твор, які расказвае пра паводку ў маім родным Давыд-Гарадку, ён так і 
называецца «Давыд-Гарадок у час паводкі». Да восьмідзесятых гадоў, пакуль на Гарыні не правялі 
меліярацыйныя работы, не пракапалі новае русла хуткай ракі, мястэчка рэгулярна залівала. 
Дакладней сказаць размывала, бо вада так ляцела, што зносіла за сабою нажытую маёмасць і нават 
дамы гарадчукоў. Не ведаю дакладных абставін паяўлення верша, але адчуваепца, што Яўгенія 
Іосіфаўна на свае вочы бачыла заліты па вокны Давыд-Гарадок. Верш быў надрукаьаны ў зборніку 
беларускіх паэгаў «Дзень паэзіі - 84». 

На гэты раз не за гаючай песняй -
Мой кузавок нясе на віражы: 
Імчуся на паніклае Палессе, 
Дзе кожны дзень амаль адны дажджы. 

Густых бяроз мільгае пагранічча. 
Не пазнаю цябе, Гарынь-рака. 
Шуміць вадой і пеніцца аблічча 
Быліннага Давыд-Гарадка. 

Піывуць стагі, плывуць, як рыбы, дровы. 
(Рухавьі дзед, бы з карабля матрос.) 
Плывуць мяхі і рыжыя каровы. 
Ашчэрана глядзіць забыты пёс. 

3 усёй, як ёсць, жыццёвае навукі -
I сонца не папросіцца ў радок. 
Яшчэ мацней свае з'ядналі рукі 
Стары Давыд і юны Гарадок. 

Жартуе дзед: «Як даму, браў Еўропу. 
Як ні касіў, а не скасіў Кашчэй. 
Гэй, не было такога йшчэ патопу. 



Каб спрахлі мы і згібелі нашчэнт!» 

Успамінаю адзіную сустрэчу з легендарнай «ластаўкай Палесся». У сакавіку 88-га, калі я быў 
студэнтам Мінскага інстытута культуры, у чытальнай зале інстытуцкай бібліятэкі была наладжана 
сустрэча з пісьменнікамі. Канечне, мне захацелася там пабываць. Хто з літаратараў акрамя Янішчыц 
прыйшоў на сустрэчу са студэнтамі, цяпер не ўспомню. Але Яўгенію Іосіфаўну запомніў таму, што 
яна з Піншчыны, з Палессся, як і я сам. Кожны з чатырох гасцей прачытаў свае вершы, на тым і 
развіталіся. Тады я выпускаў на факультэце насценгазету, таму прыйшоў з фотаапаратам, зрабіў 
некалькі здымкаў, на жаль, не ўсе яны атрымаліся. Праз паўгода Яўгеніі Янішчыц не стала і той 
адзіны фотаздымак з выявай паэтэсы набыў музейнае гучанне. Выслаў яго на адрас Пінскай раённай 
бібліятэкі, якая цяпер носіць імя Яўгеніі Янішчыц і збірае матэрыялы пра зямлячку. 

Будуць вёсны і пралескі, 
Будзе радасць і тута. 
Адцвіце вясна на ўзлеску, 
Пабяжыць за сіні гай. 
I хваёваю ігліцай 
Адзавецца лета звон. 
Толькі мне не паўтарыцца 
Ні вясною, ні зімой. 

Будзе лета з навальніцай 
I вясёлка над ракой. 
Толькі мне не паўтарыцца 
Ані летам, ні зімой. 


